
“Su corratzu de su caboru”

Una borta una féemina est andada a boddiri sparau acanta de su campusantu de Nurachi
ma in s’interis chi fiat boddendi, at biu una pibara e dd’at scurta a pedra chentza de dda

ferri, e sind’est fuida a bidda sua currendi e sa pibara est andada avatu.

Sa féemina est stétia po diris meda maladia, ma is gomais dd’ant nada ca sa maladia fiat
stétia po mori de is cosas ca issa si fiat posta in conca, ca sa pibara non nci fiat prus e ca

issa fiat sanada.

Un’atera borta sa fémina est andada a boddiri sparau in unu corratzu e at biu torra sa pibara,
ma custa borta dd’iant bida fintzas is gomais e iant circau de dda bociri chentza de nci-dda

fai. Custa borta sa fémina s’est amaladiada e est morta in pagu tempus.

Sa pibara fiat un’anima de su campusantu ca boliat fai mali a cussa pdbara fémina. De
cussa diri su corratzu dd’ant tzerriau: "Su corratzu de su caboru”, e non ddoi est andau prus

nemus a ddu traballai.
“Su monti de palla e su monti de trigu”

Custa paristoria est stétia contada de su vicariu Don Giovanni Canu de Cabras. In su Sinis,
territoriu ca petocat is Comunus de Riola, Cabras e San Vero Milis, acanta de sa bidda de
Aristanis, ddoi funt ddus coddixeddus, unu ca parit unu montixeddu de palla e unu ca parit

unu montixeddu de trigu.

Acanta de su monti de trigu ddoi est una arroca ca parit una fémina sétzia in una cadira,
acanta a custa arroca nc’est un’ateru coddixeddu ca est tzerriau su jujuddau, est a nai su

muntoni de is spigas.



Intzandus, me is tempus antigus biviat una marchesa arrica meda, issa teniat donnia beni,
est a nai bestiamini, lori e donnia calidadi de cosa. Issa donnia annu fadiat una grandu
ragorta de trigu. Unu annu fiat stétia una annada bella meda e sa marchesa est andada me
in s’argiola innui ddoi fiat su trigu cérriu de sa palla amuntonada. Innoi si fiat sétzia in una
grandu cadira de innui podiat aveti su chi fadiant is serbidoris ca depiant mesurai su trigu e

ddu poniant in sa sacaria, e cun is carrus de is bois ddu bitiant a sa domu de su marchesu.

Intzandus unus cantu poberus de is biddas de acanta funt andaus a is argiolas de sa
marchesa po preguntai una farrancada de trigu. Sa marchesa candu ddus at bius s’est
arrannegada meda e nci-ddus at bogaus de mala manera e ddus iat nau ca cust’annu iat

fatu pagu trigu e candu Deus ndi-dd’iat a essi donada meda iat a essi fatui is alimusinas.

Intzandus sa marchesa est stétia mudada in una grandu arroca e su trigu e sa palla funt

divénnius ddus montixeddus de terra ca si podint biri fintzas a oi.

Cussu de su trigu s’agatat in su sartu de Cabras e cussu de palla s’agatat me in su sartu de

Riola e de San Vero Milis.



